
rrepete
MALTA

QORTI CIVILI
PRIM' AWLA

ONOR. IMRALLEF
JOSEPH R. MICALLEF

Seduta tat-3 ta' Lulju, 2003

Citazzjoni Numru. 1057/2001/1

DOUBLE R MEATS CO. LTD.
VS

Emmanuel MICALLEF

[I-Qorti:

Rat I-Att ta¢-Citazzjoni mressaq fit-13 ta’ Gunju, 2001, li
bih Emanuel Micallef ippremetta:

llli s-socjeta’ Double R Meats Co. Ltd. kienet intavolat
kawza kontra Emmanuel Micallef ghall-ammont ta’ elfejn,
hames mija u sebgha u sebghin liri maltin u tmienja u
ghoxrin centezmu (Lm2,577.28) rapprezentanti
merkanzija mibjugha u konsenjata lil Emmanuel Micallef;

llli mill-affidavit jidher ¢ar illi hija zbaljata peress illi -attur
iddikjara li I-konvenut ghandu jaghti flus lil Rimus Trading
Agency Limited u mhux lis-socjeta’ attrici;

[lli mill-atti jirrizulta illi Emmanuel Micallef gie notifikat fir-
residenza privata tieghu u dan gie konfermat mill-marixxall
Victor Agius;

lli I-istess Emmanuel Micallef gieghed jiddikjara li gatt ma
gie notifikat b’'din i¢-Citazzjoni anke minhabba I[-fatt illi
dawk il-granet tan-notifika kien ikun ix-xoghol u mhux id-
dar;

lIli anke ghall-grazzja tal-argument jekk gie notifikat id-dar
zgur li kien jikkontesta din it-talba peress li I-ammont
m’huwiex dovut minnu;

lIli sar jaf b’din id-decizjoni meta rcieva ittra mill-avukat ta’
Double R Meats Co. Ltd. fejn gie interpellat sabiex ihallas
is-sorte, |-imghax u l-ispejjez u ghalhekk gieghed jitlob
ipproponi din i¢-Citazzjoni ta’ ritrattazzjoni tas-sentenza;

llli I-bazi tar-ritrattazzjoni hija I-artikolu 811(b), 811(d) tal-
Kodiéi tal-Organizzazzjoni u proc¢edura Civili in kwantu |-
att tac-cCitazzjoni u l-avviz tas-smiegh tal-kawza Double R
Meats Co. Ltd. vs Emmanuel Micallef dec¢iza mill-
Prim'Awla Qorti Civili fis-27 t/April, 2001 qatt ma gie
notifikat lilu personalment;

lIli dan kollu jaghti bazi ghal ritrattazzjoni a tenur tal-Kodici
tal-Organizzazzjoni u pro¢edura civili;

Ghalhekk is-socjeta’ attrici talbet lil din I-Onorabbli Qorti
ghaliex m'’ghandhiex:

1. Tiddikjara u tiddeciedi illi in bazi ghall-premess
tezisti bazi ghal ritrattazzjoni skond il-ligi a tenur tal-
artikolu 811(b) u (d) tal-Kodi¢i ta’ Pro¢edura Civili;

2. Thassar u tannulla, tirrexxindi u tirrevoka s-
sentenza tal-Onorabbli Prim’Awla tal-Qorti Civili fl-ismijiet

Double R Meats Co. thd. vs Emmanuel Micallef deciza
mill-Prim’Awla tal-Qorti Civili fis-27 t’April, 2001;

3. Tordna r-ritrattazzjoni tal-kawza Double R Meats
Co. Lt_d. vs Emmanuel Micallef dec¢iza mill-Prim’Awla tal-
Qorti Civili fis-27 t’April 2001;

Bl-ispejjez u b’riserva ta’ kull azzjoni fil-ligi;

Rat id-Dikjarazzjoni mahlufa u n-Nota tax-Xiehda tal-attur
ritrattand;

Rat in-Nota mressga fl-4 t'Ottubru, 2001, li biha I-
kumpannija Double R Meats Co. Ltd. Ec¢cepiet:

1. lIli ¢-Citazzjoni giet notifikata regolarment il
Emmanuel Micallef kif mehtie§ mill-artikolu 187 tal-
Kapitolu 12 tal-Ligijiet ta’ Malta, u dana anke ex admissis
minnu stess fl-atti ta' dawna I-pro¢eduri, u ghalhekk zgur li
ma jissussistux I-elementi mehtiega mill-artikolu 811(b), kif
gieghed jippretendi;

2. i stante li n-notifika kienet wahda regolari
dawna I|-pro¢eduri huma irritwi u nulli peress li Emmanuel
Micallef ma jistax jutilizza r-rimedju koncess lilu mill-
artikolu 812 tal-Kapitolu 12 tal-Ligijiet ta’ Malta;

3. llli apparti minn hekk fi kwalunkwe kaz zgur li ma
jezistux l-elementi mehtiega  mir-ragunijiet  |-ohra
kontemplati fl-artikolu 811 tal-Kapitolu 12 tal-Lidijiet ta’
Malta;

4. llli fic-Citazzjoni tieghu Emmauel Micallef naqas
milli josserva r-rekwiziti formali msemmija fl-artikolu 816
tal-Kapitolu 12 tal-Ligijiet ta’ Malta, u ghalhekk ukoll it-
talba tieghu ghandha tigi michuda;

Rat id-Dikjarazzjoni mahlufa u n-Nota tax-Xiehda tal-
kumpannija ritrattata;

Rat id-Degriet taghha tas-27 ta’ Novembru, 2001, li bih
ordnat li l-attur iressaq kopja tas-sentenza |li taghha
gieghed jitlob ir-ritrattazzjoni;

Rat in-Nota mressga fit-3 ta’ Dicembru, 2001*, ma’ liema
kien hemm mehmuza kopja tas-sentenza;

Rat id-Degriet taghha tat-12 ta’ Frar, 2002, li bih u fuq
talba tal-attur ritrattand ordnat li l|-atti tal-kawza numru
529/01GC maqtugha fis-27 t'April, 2001, jigu mehmuzin
mal-atti ta’ din il-kawza;

Semghet ix-xhieda tal-partijiet;
Semghet it-trattazzjoni tal-avukati tal-partijiet;

Rat [-atti kollha tal-kawza u dawk tal-kawza numru
529/01GC mehmuzin maghha;

Rat id-Degrieti taghha tas-7 ta’ Novembru, 2002, u tal-20
ta’ Marzu, 2003, li bihom halliet il-kawza ghas-sentenza;

Ikkunsidrat:

lIli b'din l-azzjoni, l-attur gieghed jitlob li kawza li kienet
infethet kontrih mill-kumpannija ritrattata u li nqatghet fis-
27 t'April, 2001, terga’ tinstama’ minhabba li hu ma kienx
gie notifikat bl-atti ta’ dik il-kawza I-ohra u wkoll minhabba
li s-sentenza kienet milquta minn Zball Ii jidher fl-atti ;

[l min-naha taghha, I-kumpannija ritrattata tghid li t-talba
m’ghandhiex tintlaga’ ghaliex I-attur kien notifikat kif imiss
u ma tezistix langas ir-raguni l-ohra li huwa gieghed
jallega li kien hemm fis-sentenza minnu impunjata.
Minbarra dan, izzid tghid i l-attur ritrattand nagas i
jwettaq dak li trid il-ligi, u jigifieri i jsemmi fic-Citazzjoni
tieghu ir-ragunijiet ghar-ritrattazzjoni fil-kliem i huma
migjuba fl-artikolu 8117

! Pagg. 14 sa 16 tal-process
2 Art. 816 tal-Kap 12

lIli huwa maghruf u accettat li I-procedura tar-ritrattazzjoni
ghandha zewg ghanijiet: fl-ewwel post, dik li thassar ghal
kollox u mhux biss parzjalment® sentenza li tkun saret
gudikat bejn il-partijiet u dan ghal xi wahda mir-radunijiet
specifici u tassattivi msemmija mil-ligi*; u, fit-tieni post, dik
li terga’ tinstama’ |-kawza |i s-sentenza taghha tkun
thassret u li tinghata sentenza ohra mill-gdid. Qabel ma I-
Qorti tkun soddisfatta li sabet raguni tajba biex thassar is-
sentenza ewlenija, m’ghandhiex, bhala regola, tidhol biex
tqis il-mertu tal-kwestjoni magtugha bis-sentenza li taghha
jintalab it-thassir’;

lIli, b’Zieda ma’ dan kollu li ssemma dwar in-natura
ecctezzjonali tal-pro¢edura tar-ritrattazzjoni, irid jinghad

ukoll li I-prova tar-raguni li ghaliha parti titlob li kawza tigi
mismugha mill-gdid trid issir minn dik Il-istess parti u trid
issir b’mod i jwassal lill-Qorti |i tgis li t-talba hija

misthoqqga®. |l-parti ritrattata m’ghandha ghalfejn tipprova
xejn, specjalment meta r-raguni li ssejjes it-talba ghas-
smigh mill-gdid ma titnissilx minn ghamil tal-parti ritrattata,
bhal f'dan il-kaz;

[lli billi s-sentenza li dwarha infethet din il-pro¢edura kienet
moghtija minn din il-Qorti bhala qorti tal-ewwel grad, I-
azzjoni tal-attur tinbena fuq l-artikolu 812 tal-Kap 12, kif
japplika mieghu l-artikoli 811(b) u 811(l). Skond il-ligi, din
l-azzjoni trid issir fi zmien tliet (3) xhur minn dak inhar li |-
attur isir jaf bis-sentenza li tkun inghatat kontrih fil-
proceduri |-ohrajn fejn kien imharrek’;

i gabel ma I|-Qorti tghaddi biex tqis I-ilmenti tal-attur
ritrattand in rescindente, jidher xieraq li tiddelibera dwar
ir-raba’ e¢¢ezzjoni tal-kumpannija ritrattata. Din tghid li ¢-
Citazzjoni hija niegsa minn wiehed mill-elementi mehtiega
fazzjoni bhal din billi ma taghtix tismija dettaljata ta’ kull

% App. Civ. 5.6.1985 fil-kawza fl-ismijiet Kontrollur tad-Dwana vs Michael Zammit et
* App. Civ. 7.12.1936 fil-kawza fl-ismijiet Wismayer vs Wismayer et (Kollez. Vol:
XXIX.i.795)

® Kumm. 16.12.1915 fil-kaw\a fl-ismijiet Harrison noe vs |ammit noe (Kollez. Vol:
XXI1.iii.235)

6 Ara, per ezempju, Kumm. 27.4.1992 fil-kawza fl-ismijiet Agquilina vs Ciantar noe
(Kollez. Vol: LXXV1.iv.666)

" Art 818(1)(b) tal-kap 12

wahda mir-ragunijiet li ghalihoml-attur ritrattand gieghed
jitlob it-thassir tas-sentenza moghtija kontrih. 1l-Qorti ma
tagbilx mas-sottomissjoni tal-kumpannija ritrattata: fil-korp
tac-Citazzjoni hemm riferenza ghad-dispozizzjonijiet i
minhabba fihom u bis-sahha taghhom l-attur gieghed jitlob
Is-smigh mill-gdid. Dawn ir-riferrenzi, mbaghad, huma
mfissrin  b’dettal bizzejjed fid-dikjarazzjoni mahlufa
mehmuza mac':—Citazzjoni. Issa, bhalma huwa accettat li
d-dikjarazzjoni mahlufa ma tissostitwix u lanqgas
tissupplementa citazzjoni li hija niegsa mill-kjarezza kif
mistenni fl-artikolu 156(1)(a) tal-Kodi¢i tal-Pro¢edura,
madankollu tali dikjarazzjoni tista’ sservi biex tic¢araha.
Hekk sar f'dan il-kaz, u din il-Qorti hija izjed minn cCerta li
fl-assjem taghhom kemm i¢-Citazzjoni u kemm id-
dikjarazzjoni mahlufa jwasslu t-tifsira shiha u ¢ara ta’ dak
li jilmenta minnu [-attur ritrattand. [I-Qorti hija konvinta li |-
kumpannija ritrattata dan fehmitu wkaoll;

lIli ghalhekk, ir-raba’ ec¢cezzjoni tal-kumpannija ritrattata
m’hijiex geghda tintlaga’;

i, fil-“mertu”, |-ewwel aggravju tal-attur ritrattand
lirrigwarda n-notifika li saritlu fl-atti tal-kawza li s-sentenza
taghha huwa qgieghed issa jattakka. Huwa jghid li, kontra
dak li jinsab muri fir-riferta li saret mal-folder dwar in-
notifika tal-att tac-Gitazzjoni tal-kawza |-ohra®, hadd qatt
ma gablu xi att gudizzjarju fil-post imsemmi f'dik ir-riferta
dwar dik il-kawza. Mhux hekk biss, imma jinsisti li fid-data
li jidher li huwa gie notifikat, lanqas biss kien fil-post
imsemmi fir-riferta - i hija d-dar fejn jghix ordinarjament -
imma kien fil-post kummer¢jali fejn kien jahdem. Zied
johid® i hu sar gasar jaf l-ewwel darba bis-sentenza
moghtija kontrih meta rcieva ittra minghand l|-avukat tal-
kumpannija ritrattata li talbitu jhallas;

lli fdan il-kaz xehed I-uffi¢jal tal-Qorti li wettaq ir-riferta™,
u dan kien kategoriku li dak li hemm imnizzel fir-riferta
sehh tassew u jaf bis-sewwa li twettag kif miktub. Kien
konfrontat ukoll mill-attur ritrattand, u baga’ jinsisti li |-atti

8 Pag. 7 tergo u pag 8 tergo tal-atti tal-Kawza 529/01GC
® Xhieda tal-attur 13.03.2003 f'pag. 33 tal-process
10 Xhieda tal-Marixxall Victor Agius 13.3.2003, f'pagg. 28-30 tal-process

_ Pagna 6 minn 10
Qrati tal-Gustizzja



Kopja Informali ta' Sentenza

tal-kawza tahom personalment lil persuna li ikkonfermat li
jisimha Emanuel Micallef. Jekk ma kienx cert fix-xhieda
tieghu, I-ufficjal tal-Qorti ma setax jiftakar bi precizjoni
x'hin wettaq ir-riferta, u ma setax jikkonferma fl-awla jekk
il-persuna li kien gieghed jara kinitx |-istess wahda li
madwar sentejn qabel laqghet I-atti tal-kawza minn idejh.
Mill-bgija, it-tezi tal-attur ritrattand hija li ma kienx id-dar
dak inhar wara t-tmienja ta’ filghodu u li fdik |-epoka I-
unika riferta li saret fid-dar tieghu kienet tirrigwarda
proceduri minghand kumpannija kreditrici ohra. Huwa
tenna jghid li, peress |li dak iz-zmien il-kumpannija i
taghha kien direttur kienet ghaddejja minn zmien iebes
hafna, kien ikun igatta’ hafna hin fil-post tan-negozju, u
kien ikun hu li jilga’ n-notifika tal-bosta atti li kienu jitressqu
kontra taghha hemmhekk, u mhux fid-dar tieghu'*;

lIli ghalhekk quddiem zewd pozizzjonijiet hekk differenti,
il-kwestjoni li I-Qorti trid tqis hija jekk dak li gieghed jghid |-
attur ritrattand huwiex ippruvat bizzejjed biex imieri dak
imsemmi fir-riferta;

lli, fid-determinazzjoni tal-kwestjoni mgangla mill-attur, il-
Qorti geghda zzomm quddiem ghajnejha wkoll li I-kawzali
mressga minnu taghmel sejha ghall-applikazzjoni tal-
princCipju ewlieni tal-haqq naturali dwar is-smigh xieraq. L-
attur jghid li kien minhabba li ma saritx notifika lilu tal-atti
tal-kawza li huwa nagas milli jidher fl-ewwel procedura u li
wasslet biex bis-sentenza |i nghatat kien kundannat
ihallas lill-kumpannija attrici f'dik il-kawza I-ammont hemm
imsemmi;

llli I-Qorti tithem li I-pro¢edura mfissra fl-artikolu 187 tal-
Kodi¢i tal-Pro¢edura ghandha tigi segwita b’reqga u n-
nuqggas ta’ harsien taghha jgib konsegwenzi radikali ghas-
siwi ta’ kulma jkun sar bi ksur taghha;

llli, madankollu, fil-fatt ix-xilja tal-attur hija izjed minn
wahda dwar nuqqgas ta’ twettiq procedurali: fil-fatt hija xilja
li dak i juru l-atti tal-kawza li taghha gieghed issa jitlob is-
smigh mill-gdid m’huwiex minnu. Dan ifisser li I-prova li

1 Xhieda tal-attur 27.6.2002 f'pagg. 21-3 tal-process

jmissha tingieb biex ixxejjen dak li jidher bhala fatt fatt
gudizzjarju ghandha tkun prova gawwija u mhux semplici
kongettura jew suppozizzjoni li tixhet dubju. Il-gravita’ tal-
implikazzjoni ta’ dak li gieghed jallega I-attur kienet,
x'aktarx, tinhtieg it-tehid minnu ta’ procedura specifika
mahsuba biex issir dikjarazzjoni li r-riferta hija falza. Dan
jinghad ghaliex sakemm riferta ta’ uffi¢jal tal-Qorti ma
tidhirx b’mod ¢ar li hija milquta b’xi zball, ghandha titgies li
hija xhieda ta’ dak li tghid u li din il-prezunzjoni hija juris et
de jure;

[lli 1-Qorti hasbet fit-tul dwar il-fatti li johorgu mill-atti fdan
il-kaz. Minbarra ¢-¢ahda kategorika tal-attur li huwa gatt
kien notifikat, il-bgija tax-xhieda tieghu tikkonsisti
fargumenti dwar kemm kien improbabbli li dak imsemmi
fir-riferta ma kienx minnu. Min-naha |-ohra hemm ix-
xhieda pozittiva mill-ufficjal tal-Qorti fis-sens konformi
mar-riferta. Ghalhekk, fid-dawl tal-konsiderazzjonijiet li |-
Qorti ghadha kemm ghamlet dwar il-valur probatorju tar-
riferta, u ghal ragunijiet ohrajn validi, hija ssib li I-attur ma
sehhlux jipprova fil-grad mehtieg dak Ii allega biex igib fis-
sehh it-thassir tal-imsemmija riferta;

lIli, minhabba fhekk, il-Qorti tasal ghall-fehma Ii I-ewwel
kawzali li dwarha I-attur ritrattand gieghed jitlob it-thassir
tas-sentenza ma tinsabx pruvata u I-ilment tieghu minnha
mhux misthoqq;

[lli dwar it-tieni aggravju tal-attur ritrattand dwar ir-raguni li
ghaliha s-sentenza ghandha tithassar, huwa mehtieg i
wiehed igis sewwa Xinhu dak li tghid il-ligi sabiex tali
kawzali titgies misthoqqa. IllI-ligi titkellem b’'mod ¢ar dwar
liema Zzball ikun iwassal biex sentenza tista’ tithassar.
Tali zball irid ikun jidher mill-atti jew mid-dokumenti tal-
kawza u dan biss fil-kaz li d-decizjoni tkun imsejsa fuq is-
suppozizzjoni ta’ xi fatt li I-verita’ tieghu tkun eskluza ghal
kollox jew fuq is-suppozizzjoni li I-fatt ma jezistix. F’kull
kaz, il-fatt ma jridx ikun punt kontestat li jkun gie deciz bis-
sentenza. Ghal dan il-ghan, l-izball ta’ fatt li jaghti lok
ghar-ritrattazzjoni jrid ikun wiehed materjali, manifest u
jirrizulta mill-atti nfushom, ghaliex mhux imholli li jitressqu

provi biex jippruvaw tali zball*®>. Minbarra dan, l-izball ma
jridx ikun relattiv ghall-kriterji jew karattri li bihom il-fatt
ikun gie jew seta’ gie mifhum mill-gudikant li ta s-sentenza
li gieghed jintalab it-thassir taghha, ghaliex dan m’huwiex
zball li johrog mill-atti imma fis-sewwa konvin¢iment
insindakabbli tal-gudikant™?;

lli, b’Zieda ma’ dan, l-izball li jwassal ghat-thassir ta’
sentenza u s-smigh mill-gdid tal-kawza irid ikun
iddetermina d-decizjoni tal-gudikant fis-sens li kien |-
fondament ewlieni tas-sentenza. B’dan il-mod, inghad li
ma hemmx lok ghat-thassir tas-sentenza jekk kemm-il
darba din, ghalkemm vizzjata minn Zzball ta’ fatt manifest,
tkun tista’ tigi mod iehor imwiezna b’ragunijiet ohrajn
indipendenti minn tali zball**. Fuq kollox, ma tithalliex issir
ritrattazzjoni fejn il-fatt zbaljat ikun punt li gie ikkontestat u
deciz fis-sentenza attakkata';

lli fil-kkaz prezenti, |-attur jishaq li tali zball kien jezisti fl-atti
tal-kawza li taghha jrid li jsir is-smigh mill-gdid. Huwa jara
tali zball fil-fatt li fl-affidavit ta’ Joseph Vella, fisem il-
kumpannija attri¢i, jissemma li I-kumpannija rapprezentata
minnu hija kreditrici ta’ kumpannija bl-isem ta’ Rimus
Trading Agency Limited u mhux ta’ Emanuel Micallef.
Min-naha tieghu, I-abbli difensur tal-kumpannija ritrattata
jcekken din id-diskrepanza billi jattribwiha ghal “zball tal-
pinna”. lI-Qorti fliet sewwa I-atti kollha tal-kawza
maqgtugha u b’'mod partikolari gieset |li d-dikjarazzjoni
mahlufa mal-att ta¢-Citazzjoni ma tergax ittenni dak I-
izball. Tirreferi ghall-imharrek u mhux ghal haddiehor
bhala d-debitur tal-kumpannija attrici.  Mill-bqija, [-atti
kollha, u l-intestatura ta’ kull wahda huma korretti, fis-sens
li jsemmu lil Emanuel Micallef u jirreferu ghalih. Ma jidhirx
li dak l-izball fl-affidavit b’xi mod induca lill-Qorti biex tasal
ffehma msejsa fuq fatt inezistenti jew fuq fatt li I-verita’
tieghu hija eskluza, u dan ghaliex konsistentement fil-korp
tas-sentenza, ssir riferenza ghall-“konvenut” u mhux ghal
xi kumpannija konvenuta;

2 App Civ. 22.1.2001 fil-kawza fl-ismijiet John Zammit vs Michael Zammit Tabona et

B p A GV 30.3.2001 fil-kawza fl-ismijiet Mary Rota noe vs Mary Camilleri et

“ App. Civ. 18.6.1954 fil-kawza fl-ismijiet Mifsud vs Zahra (Kollez. Vol: XXXV111.i.323)
5 App. Civ. 6.12.2002 fil-kawza fl-ismijiet M’Louise Muscat Inglott et vs Louis Manduca

llli, ghalhekk, il-Qorti jkollha tasal ghall-fehma li langas din
il-kawzali tal-attur ritrattand ma tista’ titgies imsejsa kif
imiss skond il-ligi, u geghda tichadha wkoll;

Ghal dawn ir-ragunijiet, il-Qorti geghda tiddeciedi billi:
Tichad ir-raba’ e¢¢éezzjoni tal-kumpannija ritrattata;

Tichad I-ewwel talba attri¢i kif mibnija fuq il-bazi li I-attur
ritrattand ma kienx notifikat kif imiss fl-atti ta’ dik il-kawza,
u kif ukoll fug bil-bazi li s-sentenza msemmija hija affetta
minn zball li jidher mill-atti u dan billi I-attur ma ppruvax kif
imiss dak minnu allegat u billi I-ilment mhux misthoqq fid-
dritt;

Tichad it-tieni talba attri¢i ghat-thassir tas-sentenza
moghtija mill-Onorabbli Prim’Awla tal-Qorti Civili fis-27
t'April, 2001, fil-kawza numru 529/01GC fl-ismijiet “Double
R Meats Co Ltd. vs Emmanuel Micallef’; u

B’hekk tichad ukoll it-tielet talba attrici ghas-smigh mill-
gdid tal-imsemmija kawza, filwaqt li tilga’ l-ewwel tliet
eccezzjonijiet tal-kumpannija ritrattata;

L-ispejjez ta’ din id-decizjoni jithallsu mill-attur.

Mogqrija.

< Sentenza Finali >

